
GJYKATA THEMELORE NE GJILAN, Departamenti i Pérgjithshém/Divizioni Civil, gjyqtarja
Edona Zuzaki, me bashképunétoren profesionale Bionda Rexhepi, né ¢éshtjen juridike kontestimore
té paditéses Sh.M. nga Gijilani, té cilén sipas autorizimit e pérfagéson K.B.!, avokat nga Gijilani,
kundér té paditurés Policia e Kosovés, me seli né Prishting, té cilén e pérfagéson Avokatura
Shtetérore, me objekt kontesti kompensimi i pagés sé 13-t€, me vleré té kontestit 508.66 euro, jashté
seance gjyqésore, mé daté 27.09.2024, mori kété:

AKTGIJYKIM

I. APPROVOHET e bazuar kérkesépadia e paditéses Sh.M. nga Gjilani dhe DETYROHET e
paditura Policia e Kosovés, me seli né Prishting, gé né emér té shpérblimit pér pagat mujore
ekuivalente me pagén e fundvitit pér shkak té vlerésimit t¢ kénagshém dhe mungesés sé masave
disiplinore pér vitin 2021, t’ia paguaj shumén prej 508.66 euro, me kamaté ligjore prej 8 % nga data
15.04.2024, si daté e paragitjes sé padisé, e deri né pagesén definitive, né afat prej 7 dité, nga dita e
pranimit té kétij aktgjykimi, nén pasojat e pérmbarimit ligjor.

II. DETYROHET e paditura, qé paditéses t’ia paguaj shpenzimet e procedurés n€ shumén e
pérgjithshme prej 124.00 euro, né afat prej 7 dité, nga dita e pranimit té kétij aktgjykimi, nén pasojat
e pérmbarimit ligjor.

Arsyetim

Paditésja, pérmes té autorizuarit té saj, mé daté 15.04.2024, ka paraqitur padi né kété gjykaté, kundér
té paditurés, pér kompensimin e pagés sé 13-té, me vleré té kontestit 508.66 euro.

Né padi ka theksuar se paditésja éshté né marrédhénie pune te e paditura né pozitén e punés — zyrtare
policore né DRP né Gjilan, ndérsa bazuar né nenin 29 té Udhézimit Administrativ Nr.02/2018 mbi
Marrédhénien e Punés né Policiné e Kosovés té datés 14.11.2018, té njéjtés i takon shpérblimi pér

! Né padiné fillestare éshté pérfagésuar me autorizim nga avokati F.S., i cili me email t& datés 06.08.2024 ka njoftuar
gjykatén se mé daté 30.07.2024 ka dhéné betimin pér noter, e me kété rast ka dhéné doréhegje nga pozita e avokatit. Pér
té gjitha l1éndét civile ku ka gené i autorizuar ka njoftuar se autorizimin ia ka bartur avokatit K.B.. Né autorizimin e
bashkéngjitur shkresave té 1éndés konstatohet pé€rmbajtja “Nése i autorizuari né€ fjal€ pér shkak té pengesave objektive
nuk mund t’i ushtrojé autorizimet e dhéna nga uné, atéheré kété autorizim mund ta bart€ né€ persona té treté pa pasur
nevoj€ pér pélgimin tim si autorizimdhénés”.

pagat mujore ekuivalente me pagén e fundvitit pér shkak té vlerésimit té kénagshém dhe mungesés
sé masave disiplinore. Pér realizimin e kétyre té drejtave, ka theksuar se i éshté drejtuar té paditurés
me kérkesé, mirépo nuk ka pranuar pérgjigje. Gjykatés i ka propozuar gé té aprovojé té bazuar
kérkesépadiné e paditéses dhe té detyrojé té paditurén né kompensimin e shumés prej 508.66 euro.
Shpenzimet e procedurés i ka kérkuar né ményré té specifikuar: 104.00 euro, pér pérpilim té padisé
dhe 20.00 euro, pér taksé gjyqgésore.

E paditura né pérgjigje né padi ka deklaruar se e kundérshton né térési té pabazuar kérkesépadiné e
paditéses, duke theksuar se paga e trembédhjeté mund té realizohet vetém né momentin e aprovimit
té buxhetit nga Ministria e Financave, pér té cilén Policia e Kosovés ka béré kérkesé pér buxhet
shtesé dhe i éshté refuzuar nga e njéjta. Ka theksuar se ky kompensim realizohet vetém né bazé té
mundésive ligjore por nuk pérbén detyrim pér té paditurén, si dhe vleréson se e njéjta nuk i ka
shtjerré mjetet e brendshme té ankimimit paraprakisht. Gjykatés i ka propozuar té refuzojé té
pabazuar kérkesépadiné e paditéses. Shpenzimet e procedurés nuk i ka kérkuar.

Gjykata pas pranimit té pérgjigjes né padi ka konstatuar se jané plotésuar kushtet ligjore pér marrjen
e aktgjykimit jashté seance gjygésore, bazuar né nenin 398 té Ligjit pér Procedurén Kontestimore
(LPK), né t€ cilén &shté pércaktuar se “Kur gjykata, pasi t’i arrijé pérgjigja né padi, konstaton se
ndérmjet paléve nuk éshté kontestuese gjendja faktike, dhe se nuk ekzistojné pengesa té tjera pér
dhénien e vendimit meritor, atéheré ajo, pa caktuar fare seancé gjygésore, mund ta jep aktgjykimin
me t€ cilén e pranon si t&€ themelté kérkesépading”.

Gjykata ka gjetur se mes paléve nuk éshté kontestues fakti se paditésja éshté i punésuar me orar té
ploté né Policiné e Kosovés gé nga data 23.10.2000 (vértetimi nr.ref.04/01-06/SRR/0250/2021 i
dt.12.04.2021), pér vitin 2021 éshté vlerésuar me vlerésim plotésisht té kénagshém (formulari i
vlerésimit té performancave pér kété vit) dhe éshté paguar né shumén prej 508.66 euro né muaj
(vertetimi si mé larté).

Gjykata bazuar né nenin 329.1 t&¢ LPK-sé, provat né shkresat e léndés i gjeti vendimtare pér
vendosje né kété céshtje meritore, pasi té njéjtat jané léshuar nga organi shtetéror — kétu vet e
paditura, brenda kufijve té kompetencés sé vet, duke provuar saktésiné e thénieve né kéto
dokumente.

Nga kjo gjendje faktike e vértetuar, gjykata gjeti se themelésia e kérkesépadisé, e aprovuar si né
pikén 1 té dispozitivit té kétij aktgjykimi del bazuar né dispozitat e nenit 55, paragrafi 1 té Ligjit té
Punés qé pércakton se “I punésuari ka t€ drejt€ n€ pagé, e cila pércaktohet me Kontratén e Punés, né
pajtim me kété ligj, Kontratén Kolektive, Aktin ¢ Brendshém té Punédhénésit”; nenin 44, paragrafi 2
té Ligjit pér Policiné qé pércakton se “Marrédhénia e punés pér personelin policor rregullohet me akt
nénligjor”’; nenin 55, paragrafi 1, nénparagrafi 1.7 se “Drejtori i Pérgjithshém nxjerr aktet nénligjore
pér marrédhénien e punés, si¢ pérshkruhet né€ paragrafin 2. t&€ nenit 44 t& kétij ligji”, e lidhur me
Udhézimin Administrativ._Nr. 02/2018 mbi Marrédhénien e Punés né Policiné e Kosovés
(dt.14.11.2018), gé né nenin 5, paragrafi 2 pércakton se “Né polici jané t€ punésuar tri kategori t&
personelit policor”; pika 2 e kétij se “Stafi civil, i cili punésohet n€ Polici pér t€ kryer shérbime
mbéshtetése dhe administrative™; si dhe nenin 29, paragrafi 2 se “Personelit té Policisé té cilét kané

marré vlerésim té kénagshém dhe té cilét nuk kané gené subjekt i shqiptimit té ndonjé mase
disiplinore brenda vitit pérkatés, do té pérfitojné si shpérblim njé pagé mujore ekuivalente me pagén
e rregullt mujore né fund té€ vitit”.

Zbatimi 1 kétyre dispozitave éshté né pérputhje edhe me Mendimin Juridik té Gjykatés Supreme té
Kosovés, nr.213/2023 té dt.09.10.2023.

NEé rastin konkret gjykata gjeti se e paditura ka pasur pér detyrim qé paditéses si i punésuar prané saj
qé té ia paguaj pagén e 13-té pér cdo fundvit, pasi gé jané plotésuar edhe kushtet nga ana e paditéses
si¢ parashihen né nenin 29 paragrafi 2 t¢ Udhézimit Administrativ Nr.02/2018, i datés 14.11.2018,
mé saktésisht, vlerésimi i performancés pér vitin 2021, e po ashtu ndaj t& njéjtés nuk éshté shqiptuar
asnjé mase disiplinore.

Gjykata pér kamatén ka vendosur duke u bazuar né dispozitén e nenit 382 té Ligjit pér Marrédhéniet
e Detyrimeve.

Lidhur me pretendimet e té paditurés té dhéna né pérgjigje né padi se paditésja nuk i ka shtjerré
mjetet e brendshme té ankimimit, gjykata vleréson se né kategoriné e té drejtave nga marrédhénia e
punés sa i pérket kompensimit monetar, mund té adresohet kérkesa drejtpérdrejté né gjykaté, pa u
ndjekur fare procedura e brendshme administrative. Sa i pérket pretendimit se kompensimi i pagés sé
13-té nuk paraget obligim pér té paditurén, gjykata vleréson se punédhénési bazuar né UA nr.02/18
ka gené i detyruar qé té planifikojé buxhet pér vitet 2018, 2018, 2019, 2020 dhe 2021.

Gjykata vendosi si né pikén 11 té dispozitivit té kétij aktgjykimi, bazuar né dispozitat ligjore nga neni
449, 452, 453 dhe 463 té LPK-sé, duke marré parasysh suksesin e paditéses né kété proceduré dhe
kérkesén e specifikuar pér kéto shpenzime (pérpilimin e padisé dhe taksén gjygésore), ndérsa sa i
pérket lartésisé sé shpenzimeve té procedurés u bazua né nr. tarifor 6 dhe 7 té Rregullorés pér Tarifén
e Avokatéve té Kosovés.

Noga té lartécekurat, bazuar né nenin 143, paragrafi 1 lidhur me nenin 398 té LPK-sé, u vendos si né
dispozitiv té kétij aktgjykimi.

GJYKATA THEMELORE NE GJILAN
Departamenti i Pérgjithshém/Divizioni Civil
C.nr.3280/24, mé daté 27.09.2024

Gjyqtarja,
Edona Zuzaki
UDHEZIM JURIDIK: Kundér kétij aktgjykimi palét kané té drejté ankese né afat prej 7 dité, nga

dita e pranimit né Gjykatén e Apelit, pérmes kétij Gjykate.

